KHUTBAH PERTAMA IDUL FITRI |

V) )Y Saal 5 358 1 Glailes 18K 4 2all5 1538 (x 9 ) 581 4

SN eom R GIA D) 4 Asall Asall gy AT a0 ORT s G

A ESA @.(;.\ }b.}ﬁx&:\ 6\3;1:13:15 \.219‘5 G\.A;J "’G“‘ JS tuj Lg.;]\j c\j):i.;si

- -

@

a3 530 Balgl Al Gl ,m Y aaa s A V) A Y A Al 5K s
choy el A Alplos 0 N 1adas G dgly o kil 55 (8
Sl Ja 2l (s Wige Al 0 ) Gelsy 0555 150 (Al
L adle (Jiay Ay QR Clal e adas Ui WIS 5 Sll3L 5 dliie

S5 O ety Glaili edysly eyl cade s Gl cal

z

c RN S 8 e 06 s WK WS g aiiay 4l

o Sl @ &) a1 5855 050 Cuads G gl el ) 6880 ) gl Saaingdic
Ma‘asyiral muslimin wal muslimat rohimakumulloh,

Alhamdulillah, kaliyan kebak hidayahipun Allah, wonten enjing ingkang cerah
puniko kito keparingan saget sareng-sareng nindakaken sholat riyadi kaliyan kebak
kekhusyukan, kebahagiaan, lan pasedherekan. Pramilo manggo kulo lan
panjenengan bersyukur dateng nikmat, hidayah lan inayah ipun Alloh SWT sehinggo
kito dipuntakdiraken saget tindak sareng-sareng wonten masjid ingkang dipun
mulyaaken Allah puniko, amargi taksih kathah sadherek-sadherek kito ingkang

berhalangan, taksih wonten ing margi utawi gerah.

Ma‘asyiral muslimin wal muslimat rohimakumulloh,



Sumonggo sareng-sareng kito tingkataken keimanan lan ketagwaan kito
dhateng Allah SWT, dzat ingkang maha penyayang ingkang mboten pandang sayang,
dzat ingkang maha pengasih ingkang mboten nate pilih asih, kanthi coro nindakaken
sedoyo perintah-perintah Allah lan nebihi larangan-larangan-Ipun.

Manggo wonten enjing ingkang cerah puniko kito bikak seluas-luasipun
lawang pangapunten ingkang sampun dangu ketutup, kito bikak manah suci Kito,
panggalih wening Kkito, kito singkiraken kotoran jiwa kito, inggih puniko raos
dendam, benci lan permusuhan ing antawis sesami sadherek lan umat beragami.
Mugi-mugi kito ingkang rawuh puniko senantiasa keserat lan dipun-golongaken
dados tiyang-tiyang ingkang keparingan ampunanipun Allah SWT, kadhos ingkang

kasebat wonten ing hadits qudsi :

“ven dheweke kabeh poso ono sasi poso banjur metu arep ngrayakake dino riyoyo,
mongko Allah ngendiko : wahai malaikatku, saben sing nindakake amal kabecikan lan
njaluk balesan, sak temene ingsun wis ngapuro dheweke. Salah setunggaling tiyang
lajeng ngucap : wahai umat Muhammad, podho mulih ono papan panggonanmu
dhewe-dhewe, kabeh kaolonane siro kabeh diganti karo kebecikan. Lajeng Allah nggih
ngendiko : wahai kawulo ingsun, siro kabeh poso kerono ingsun lan buko kerono

ingsun. Mulo tangio dadi wong kang wis intuk pangapuro”.

Ma‘asyiral muslimin wal muslimat rohimakumulloh,
Sak ndalu kito kumandangaken takbir, tahmid lan tahlil tanpo mendel, tanpo

kesel. Sedoyo puniko dados simbol kito nresnani lan ngagungaken asmo Allah

kanthi kebak penghayatan lan pengharapan dateng dinten wonten pundi kito badhe



kepanggih kaliyan panguwaos alam. Kadhos sabdanipun Rosululloh Muhammad
SAW :

“kalih kebahagiaan kanggo siro kabeh kang podho poso : kebahagiaan naliko buko

lan kebahagiaan naliko ketemu Pengerane.” (HR. Imam muslim)

Ma‘asyiral muslimin wal muslimat rohimakumulloh,

Rosululloh SAW dawubh :

"hiasilah dino riyo siro kanthi takbir". (HR. Thobroni).

Islam saestunipun sampun maringi pirso umatipun supados tansah bertakbir.
Wekdal adzan dipun kumandangaken, wekdal iqgomah dipun ucapaken, wekdal bayi
dipunwedalaken, lan wekdal jenazah dipunkubur, kito suantenaken takbir. Takbir,
kito tanemaken dhateng lebet panggalih kito dados wujud pengakuan dateng
kebesaran lan keagunggan Allah, amargi kejawi Allah, sedoyonipun alit mboten
wonten nilainipun. Dene tasbih lan tahmid inggih puniko wujud nyuciaken asmo
Allah lan sedoyo ingkang sesambetan kalih Panjenenganipun.

Ma‘asyiral muslimin wal muslimat rohimakumulloh,
Rasulullah SAW dawubh :

"sopo wonge kang poso kanthi iman lan amrih ganjaran, mongko bakal dingapuro
kabeh doso-dosone sing wis kliwat." (HR. Imam muslim)

Dipun ngapunten doso-doso wonten ngriki inggih puniko haqqulloh utawi

hubungan manungso kaliyan Allah. Dene menawi kalepatan antawis sesami

manungso, milo badhe dipun ngapunten menawi piyambakipun sedoyo sami-sami



ngapuntenaken, sami-sami ridho-meridhoi. Pramila manggo kito bucal sifat
sombong kito, egois kito kangge mbikak lawang pangapunten lan nyuwun
pangapunten bilih lepat. Lan sayogjonipun kito tindakaken langsung, mumpung
taksih gesang wonten donyo.

Wonten ing kitab Syarhul Hikam dipun jlentrehaken menawi ahli waris
mboten berhak maringi pangapunten dateng kelepatan ingkang dipun tindakaken
kaliyan salah setunggaling tiyang ingkang sampun pejah, amargi wonten akhirot
mangke mboten wonten lelampahan sami-sami paring pangapunten lan nyuwun
pangapunten kados wonten ing donyo ingkang kito lampahi. Lajeng, kados pundi
coro supados saget nebus dosa kaliyan si mayit? Ingkang saget kito lampahi inggih
puniko ngatah-ngatahaken amal ibadah, amargi wonten akhirot mangke
piyambakipun sedoyo ingkang nate kito anioyo badhe nuntut lan nyuwun keadilan
wonten ngarsanipun Allah SWT, amal ibadah kito badhe dipun paringaken dhateng
piyambakipun sedoyo.

Kados sabda Rosululloh SAW wonten sak lebetipun kitab Riyadus Shalihin,
Abu Hurairah mireng Rosululloh SAW dawuh :

“Saking Abu Huroiroh ra, ngendiko, bilih Rosululloh SAW dawuh : Opo ngerti siro
wong kang muflis (bangkrut) iku? Poro sohabat njawab : tiyang ingkang muflis
(bangkrut) antawis kito inggih puniko tiyang ingkang mboten anggadahi dirhan lan
mboten nggadahi donyo. Rosululloh SAW dawuh : wong kang bangkrut songko

umatku yo iku wongkang teko ing dino kiamat kanthi (ganjaran) nindakake sholat,



nngelakoni poso, lan mbayar zakat, ananging dheweke ugo teko (ngowo doso) songko
ngelo wong liyo, nuduh wong liyo, mangan bondone wong liyo lan mateni wong sarto
nganingoyo wong liyo. Mongko bakal di wenehi dheweke songko kabecikane. Lan yen
kabecikane entek sak durunge nindakake kewajibane, mongko dijupuk ke elekan doso-
dosone dheweke, banjur dicemplungake maring neroko.” (HR. Muslim)

Ma‘Asyiral Muslimin Wal Muslimat Rohimakumulloh

Nuansa dinten riyoyo kados sakmeniko kito mesthi angen-angen wekdal
kados pundi indahipun kebersamaan, kempal kalih sanak sedherek, kito sungkem
dateng tiyang sepuh kalih kito kanthi raos haru, kito nyuwun pangapunten keranten
lepat lan khilaf kito.

Mekatenlah tuntunan baginda Rosululloh SAW supados kito tansah berbakti
dateng tiyang sepuh, ngurmati piyambakipun lan ngemut-emut jerih payah
piyambakipun. Sak menten inggil derajat tiyang sepuh Kkito, mila tumindak sae
dateng tiyang sepuh dados ibadah ingkang ingkang sanget dipun tresnani Allah
SWT.

Setunggaling mongso sohabat Abdullah ra mundhut prikso dhateng
Rosululloh SAW bab amal menopo ingkang dipun tresnani Allah; panjenenganipun

dawuh :

“Saking Abdulloh ra, ngendiko, kawulo nyuwun pirso dateng Nabi Muhammad SAW,

amalan nopo ingkang langkung dipun trisnani Alloh? Nabi Njawab : sholar ing

ndalem wektune, lajeng nopo? Bekti marang wong tuo loro mu, lajeng nopo? Berjuang

ing dalane Alloh.” (HR. Muttafaq Alaih)



lajeng wonten hadits sanes ingkang artosipun , “dipun criyosaken saking
sohabat Abdullah bin Amr, wonten setunggaling tiyang jaler mundhut pirso dhateng
Nabi Muhammad SAW, ‘kawulo badhe berjihad Ya Rosululloh. Nabi mangsuli,
‘opotoh ibu bapakmu isih urip?, tiyang jaler kasebat mangsuli, tasih Kanjeng Nabi.

Nabi dawuh, berjuang o njgo wongtuamu”.

Ma‘Asyiral Muslimin Wal Muslimat Rohimakumulloh
Makno riyadi sak lajengipun inggih puniko kito wajib njagi persatuan lan
kesatuan. Dipun wiwiti kanthi sami-sami paring pangapunten, bersilaturahim

mempererat lan nyambung maleh tiyang-tiyang ingkang terputus kaliyan kito.

Kados hadits shahih imam bukhari muslim, Rosululloh SAW dawuh :

“sopo wonge kepingin den jembarake rizqine lan dipanjangake umure prayogane

nyambung pasederean (nyambung hubungan famili)”. (HR. Bukhari lan Muslim)

Ma‘Asyiral Muslimin Wal Muslimat Rohimakumulloh
Akhiripun, mugi-mugi Allah ndadosaken kito dados tiyang-tiyang pemaaf,
tiyang-tiyang ingkang remen bersilaturahim, berjihad ing merginipun Allah, lan
bekti dateng tiyang sepuh Kkito, lan mugi-mugi kito dipun kepanggihaken Allah
wonten akhirot mangke kanthi kawontenan suci, bingah sareng keluwargo kito
mlebet ing suwargonipun Allah SWT. Aamiin Yaa Rabbal ‘Alamin.

